
пачка сигара к ӑ л а р ч ӗ те пёр сигарине за-
жигалкйпа тивертрё, унтан иӳлбмрен тух-
сан, алӑка шӑппӑн ҫеҫ хупса, тул енчен 
питёрсе илчё. 

Сергейпе Митров тинех ҫ ӑмӑллӑн сывла-
са ячӗҫ . Майор пӳлӗмӗнчяя вёсем урах 
пёр самантлӑха та тытӑнса тӑмасӑр, васка-
са тухрӗҫ те, сасӑ тӑвасран пусма тӑрӑх 
асӑрханса анса, тӳрех туалеталла пӑрӑнчёҫ . 
Кӑшт вӑхӑт иртсен, унта Наумовна З а м к о в 
та, эрех ҫинчен мӑкӑртата -мӑкӑртата , сул-
ланса пырса кӗчёҫ. . . 

11 . 
Майор Залигер сейфёнче Замков сӑн-

ӳкерчӗкне ҫыпӑҫтарнӑ документсем пул-
манни Сергее хытӑ пӑшӑрхантарчӗ . Ни-
мӑҫсен командованийӗ Замкова та вӑрттӑн 
задани панӑ пирки вал пккеленмерё . Ан
чах мёнле задани-ши? Пёлме май ҫук. 
Ситменнине, Замков — Захаров юлашки 
вӑхӑтра хӑйне питӗ чеен тыта пуҫларё . 
Вӑл, Варшавӑра чаплӑ куҫлӑх туянса тӑ-
хӑннӑскер, Дубовран пӑрӑнарах ҫӳреме 
тӑрӑшрё, тӗл пулсан та, ик-виҫӗ самахран 
ытла к а л а ҫ м а р ӗ . 

Сергей хӑй Варшавӑран тухса кайиччен 
сехет мастере патӗнче юлашки хут обер-
лейтенантпа тӗл пулса калаҫрё . Вӑл ӑна 
З а л и г е р сейфӗнчи документсен списокне 
ӳкерсе илнӗ пленкӑна пачӗ, сейфра Замко-
вӑнпе хӑйӗн докуменчӗсзче тупайманни 
ҫинчен пӗлтерчӗ . 

— Вирт сана, пирён ҫӗршывран тав-
рӑнсан, В а р ш а в ӑ р а х хӑварма хагёрленет . 
Ҫавӑнпа вӑл сана Замков лулӑшнипе 
юлашки хут тӗрӗслесшӗн пуле. Ку тӗллевпе 
мӗншӗн вӑл Замкова суйласа илнийе 
пёлместёп, анчах Вирт, сӑмах майён, пер 
агентӑн заданийӗ икӗ в арлантлӑ пуласси 
ҫинчен асӑннӑччӗ . . . Варшавӑна таврӑнса 
хамӑрӑнниеемшӗн ӑнӑҫлӑ ёҫлее тесен, са-
нӑн ӑна Тӑван ҫ ӗршывӑмӑрта хӑвӑртрах 
тупса сиенсёрлетме тӑрӑшмалла . 

Сергей, фронт у р л ӑ каҫсал, хӑйён ӑҫта 
каймаллине пӗлчӗ . Ун лиркл Курт унта 
малтанах хыпарлать . 

— Кама хӑш вырӑна ярассине Полта-
вӑра ҫеҫ калаҫҫё , ҫавӑнпа агентсене часрах 
шыраса тупса сиенсӗрлетме май килтёр 
тесен, вёсем каякан районсемпе хула ячӗ-
сене пӗлме т ӑ р ӑ ш м а л л а . — терӗ Х л а д е к . — 
Полтавӑра агентсене нимёҫсем суя доку-
ментсемпе пӗрле совет у к ҫ ч нумай параҫҫӗ . 
Ҫавӑнпа хӑшпӗрисем эрёх-сӑра ӗҫме те 
камӑл тӑвӗҫ, анчах Полтавӑна илсе каякан 
офицер агентсене хулара сӳреме ирӗк 
памӗ . Эсӗ йӳҫҫишӗн ҫунакансене пулӑш-
мах тӑрӑш. Ёҫкелесен, ытларах калаҫӗҫ . . . 

— Анлантӑм. 
—- Ну, ӑнӑҫлӑ ҫул сана, Сергей.— терӗ 

Хладек, ун аллине хыттӑн чӑмӑртаса .— 
Каялла таврӑнсан хӑвЗн мён тумалли ҫип-
чен нимӗн те каламасгӑл эпё, мӗншӗн те
сен сана Мускаври юлташсем ҫӗнӗ задани 
парӗҫ . Парольсемпе связнойсен адресӗсене 
те эсӗ унтах пӗлӗн. . . 

Июнӗн 28-мӗшӗнче Сергее татах Вирт 
патне чӗмчӗҫ те Зелбман текен капитан-
па паллаштарчӗҫ . Зелбман агентсене Вар-
шавӑран Полтавӑна куҫарма пуҫлать ик-
ке.н, Сергейӑн Полтавӑра малтан ҫав ка
питана пулӑшма тивет, кайран мӗн тумал-
лине ӑна Зелбман хӑй ӑнлантарса парать . 

Зелбман капитан тухса кайсан, Вирт 
Сергее кӑштах тӑхтама хушрё . 

— Дубов,— терӗ вӑл, ӑна куҫрац тин-
керсе ,— эпё сана ятарласа хамрап тепёр 
задани парасшӑн. 

— Итлетёп, господин лейтенант! 
— Ҫул ҫинче, самолетра , каярахпа -

Полтавӑра , пирён шкултан Bepeiice тухнӑ 
агентсем хӑйсене епле тыткаланине тимлв-
рех сӑнӑр. 

— Эпё хатёр, господин лейтенант! 
Вирт сӗтел сунтӑхӗнчен хулан тёрке ук-

ҫа туртса кӑларчӗ . 
— Me, малтанлӑха ҫитӗ ку сана. 
Сергей лейтенант тыттарнӑ укҫапа тӳрех 

ним т,ума аптрарӗ , ҫавӑнпа Вирт мён ка-
лаеса кётрё . 

— Кӑна эсӗ Полтавӑра т ӑ к а к л а м а пулта-
ратӑн. Фронт леш енне каҫарса ярас умён 
сире у к ҫ а татах парӗҫ . Агентсене хана-
лама укҫа пӗртте ан шелле . Ун пек чухне 
кирек кам чёлхи те салтӑнса каякан,,-

Кам мён к а л а ҫ ш ш е пӗтӗмпех астуса юлма 
тӑрӑш, виҫӗ уйӑхран вара, фронт л е ш ен
чен кунта "ҫаврӑнса ҫитсен, кам мён сӳпӗл-
тетнине тӗпӗ-йӗрӗпех мана каласа паратӑн. 

Вирт хушнипе к у хутёнче Сергей чӑнла-
сах хавасланса килёшрё, мёншён тесен гес
тапо лейтенанчӗ хӑй сисмесӗрех ӑна Курт 
Хладек сӗннӗ ёҫе лайӑхрах та ӑнӑҫлӑрах 
тума пулӑшать . 

Ҫав кунах каҫалапа , Виртпа З а л и г е р 
майор Дубовпа тепёр тӑватӑ агента, ҫав 
шутра Митрова та, машинӑпа Варшава 
хӗрринчи cap аэродромне илсе кайрёҫ . 
Унта вёсене Зелбман капитан кётсе илчё. 

Вёсем ларнӑ самолет тепёр самантра-
нах сывлӑша ҫӗкленчӗ те ҫав кунах, каҫ-
хине, Киевран виҫӗ-тӑватӑ ҫухрӑм кӑнтӑр-
хӗвелтухӑҫнерех вырнаҫнӑ аэродрома анса 
ларчёҫ . Зелбман агентсене ҫӗрлехи буфет 
ҫурчён аялти хутёнче ҫёр каҫма пёр пуша 
пӳлӗм тупса паче. 

Ирхине агентсен самолечё Полтава ен-
нелле ҫул тытрё , унта вёсем хулан хёвел-
анӑҫ енче, чугун ҫул станцийӗ ҫывӑхӗнче, 
анса ларчёҫ . Кайран вёсене вӑрҫӑччен 
я л х у ҫ а л ӑ х институчӗ пулнӑ ҫурт картишӗн-
чи пӗчӗк флигеле вырнаҫтарчӗҫ . Ҫурҫӗр ҫи-
теспе кунта Варшавӑран татах тепёр уш
кан вӗҫсе килчӗ . 

Ирхине чи малтан штаба Митрова чён-
чӗҫ, унтан вал пёр сехет иртсен ҫеҫ тав-
рӑнчӗ . 

— Р т и щ е в о стаяцийё патне сиктереҫҫё 
мана.— каласа паче вал Дубова,— капитан 
топографи картти тыттарчё те хама пара
ш ю т а ӑҫта антарас вырӑна каранташпа 
ӳкерсе илме хушрё . Документсем хатёр: 
паспорчӗ В а р ш а в ӑ р а хатёрлениех, звани — 
артиллери лейтенанчё. Сакӑр пин укҫа 
пачёҫ . . . 

Зелбман хушнипе Сергейӑн вырӑкти раз-
ведшкул складёнче агентсем валли Херлё 
Cap формисемпе ахаль синус суйласа туп-
малла, имёш, унтан агентсене нимӗҫ унтер-
офицерёпе перле аэродрома илсе каймалла . 
Варшавӑра вёрентсе хатёрлене агентсене 
фронт линийӗ у р л ӑ каҫарса пётеричченех 
хӑйне Полтавӑра тытассине пёлсен, агент
сен чӑн ячёсене, вёсен суя хушаматлӑ пас-
порчёсен серийёсемпе номересене тата ра-
дистсен позывнойёсене шифрласа ҫырнӑ 
хута, хамӑрӑн х ӑ р у ш с ӑ р л ӑ х органӗсем пат
не х ӑ в ӑ р т р а х ҫитерес тесе, Сергей фронт 
леш енне кӗҫӗрех вӗҫсе каякан Митровран 
парса яма шут тытрё . 

— Ну, ҫӗнтерӳ хыҫҫӑн тел пуличчен,— 
терё Сергей каҫалапа аэродромран килнё 
машина сине ларма хатёрленнё Митрова. . . 

Сергей Полтавӑра агентсене е сержант-
ла, е офицерла тумлантарчё , Вирт парса 
янӑ укҫапа ӑнӑҫлӑ усӑ курса, фашистсен 
хӑшпёр агенчӗсем Хӗрлё Cap тылёичи хӑш 
хулара , хӑш станцӑра пурДнассине те 
пӗлчӗ. 

Кӗҫех вара Дубовӑн та фронт линийё ур
ла каҫма черет ҫитрӗ. Ҫав кун ирхине 
Варшавӑран юлашки ушкӑн вӗҫсе килчӗ . 
Зелбман хушнипе Сергей складра Замков-
Захаров валли Хӗрлӗ Cap сержанчён, 
фронт линийӗ у р л ӑ каҫсанах совет орга-
нӗсене парӑнма щут тытнӑ Томский валли 
пехота лейтенанчӗн тумне тупса хатёрлерӗ . 
Закирова старшиналла тумлантарчёҫ . Кун-
сӑр пуҫне, виҫҫӗшне те гражданла ҫипуҫ 
пачӑҫ. Вёсем капитан патне кёрсе тӳхсан, 
Зелбман хӑй патне Сергее чёнтерчё. 

— Дубов,— терӗ вӑл, ура ҫине тӑрса ,— 
мана, эсир Аслӑ Германии чаплӑ ҫӗнтерӗ-
вӗсемшӗн тӑрӑшса ӗҫленине шута илсе, 
нимӗҫ командованийӗ сире унгер-офицер 
званине пама йышӑннине пӗлтерме хушрӗҫ . 

Сергей капитана тав турӗ . 
Зелбман ӑна карттӑ патне нлсе пычӗ . 
— Сире кӗҫӗр А т ӑ л ҫинчл ҫак хула 

ҫывӑхӗпче антарса х ӑ в а р а г п ӑ р , — терӗ вӑл. 
— Сведенисене эсир ҫурҫӗр иртсен пӗр 
сехетре разведцентра пӗлтерсе тӑратӑр . 
Сирӗн позывной — « Ч ӑ п а р тигр», ш и ф р — 
« Ч А Р » . Сире хирӗҫ « Р А Ч » тесе ответлеҫ-
ҫӗ. Х ӑ в ӑ р а эпир фронт линийё у р л ӑ к а я л л а 
каҫма хушсан, эсир тӗл пулнӑ пӗрремӗш 
нимӗҫ офицернех «е-7» тесе калатӑр . Вӑл 
сире тӗрёслемесӗрех ӑҫта ямаллине пёлӗ. . . 

(Малӑлли пулать). 

«Тӑхӑр ял» тесен, вӗреннӗ-
рех ҫынсем хушшинче ӑна пӗл-
менни те ҫук пирён. Этнографи 
тӗлӗшпе ӗҫлекенсемшӗн вӑл 
алӑран я м а с ӑ р в у л а м а л л и ал-
ҫырӑеӗ , историксемшӗн—паха-
ран та паха документ, ' х а л ӑ х 
пултарулӑхне тёпчекенсем*!' ' 
ш ӗ н — в ӗ р е н м е л л и тӗслӗх, писа-
тельсемшӗн вара шӑрӑх кун 
выртса ӑҫмелли шӑнкӑр-шӑн-
кӑр ҫӑлкуҫӗ пек. Композитор-
сене те, артистсене т е — т а к а м а 
та кирлё вӑл. Ана вуласа та-
ранмалла мар . Чӑвашсен рево-
люцичченхи пурнӑҫё пур енчен 
те сӑнланса юлнӑ унта. Халӑ-
хӑн ёҫӗ-хӗлӗ, вӑййи-кулли, ӗҫки-
ҫики, ӗмӗчӗ-шухӑшё, тарӑхӑвӗ , 
ӗненӗвӗ, тӗшмӗшӗ — темӗн те, 
темен те пур вӑл алҫырӑвёнче . 

Халиччен чӑвашсем ҫинчен 
ҫырнӑ кӗнекесем хушшипче 
« Т ӑ х ӑ р ял» чи паллӑраххи, 
тенӗ ун пирки пирён чаплӑ 
драматург , композитор Ф. П. 
Павлов. 

« Т ӑ х ӑ р ял» тӗнчере пӗртен-
пӗр экземпляр иккенне, ӑна 
пуртех пӗлменнине, курма вара 
сахал ҫын ҫеҫ курнине шута 
илсе, каллех Федор Павлович 
каланине итлесе пӑхар. 

«Чӗмпёрти чӑваш музейӗнче 
пӗр паллӑ кӗнеке пур* . Ҫав 
кӗнекен тӑршшӗ виҫӗ шит, ур^ 
л ӑ ш ӗ пёр шит, хулӑнӑшӗ в и ^ 
пӳрне хулӑнӑш. Кӗнеки ячӗ: 
«Тӑхӑр ял . Сӗве тӑршшӗнчи 
чӑвашсем. Элшел ачисене вӗ-
рентекен Григорий Тимофеев 
ҫырнӑ . Июнь уйӑхӗн 8-мӗш 
кунӗ, 1900 ҫ .» . « Т ӑ х ӑ р ял» кё-
неки 8 тетрадьлӗ , тӑхӑрвун пая 
уйрӑлать . . . Вуласа тухас тесен 
т е — п ё р эрне вулас пулать». 

Мӗн ҫинчен каланӑ вӑл ал-
ҫырӑвӗнче? 

« П ӗ р р е м ӗ ш тетрадӗнче Атӑл 
хӗрӗнчен пуҫласа Сӗве хёрне 
ҫитиччен пурӑнакан чӑвашсем 
ҫинчен каланӑ . Ку тетраде ву-
ланӑ чух Ш у п а ш к а р патёнчен 
пуҫласа Чӗмпӗр патне ҫитичче-
нех чӑваша курса тухатпӑр. 
Аван ҫырнӑ . Иккӗмӗш тетра-
дӗнчи « Т ӑ х ӑ р ял» вӑл Пӑва 
уесӗнчи Пӳркел патӗпчи ялсем-
мӗн. . . Виҫҫӗмӗш тетрачӗ.. . 
ӗлӗкхи пурнӑҫ улӑшни ҫинчен 
калать . Тӑхӑр ялсен историке... 
пӗлтерет. Тӑваттӑмёш тетрачё... 
чӑвашсем ӗлӗкхи. . . пӑлхарсен-
чен пулни ҫинчен каласа ӑм-
лантарать . Пиллӗкмӗш тетра-
дёнче ч ӑ в а ш тӗнче ҫинчен мӗн 
шухӑшласа пурӑнни ҫинчен ка
ласа панӑ. Ч ӑ в а ш ӑсӗпе, тӗнче 
чунлӑ япала пекех. . . Улттӑмӗш 
тетрачӗ . . . Чӗмпӗрпе Хусан кӗ-
пӗрнинчи чӑвашсем мӗн тёлӗ-
щӗнчен у й р ӑ м р а х , — ҫ а в ӑ н ҫин-
чен каланӑ . 

Ҫапла вара « Т ӑ х ӑ р яла» ҫы-
ракан питӗ пысӑк, питӗ чаплӑ 
ыйтусене тапратать . Унта чӑ-
ваша тӳрех палласа илмелле: 
мӗнле питлӗ-куҫлӑ, мӗнле кил-
ҫурчӗ, мёнле ҫи-пуҫӗ, килти 
пурнӑҫӗ . . .» 

Ҫак тӗлёнмелле кӗнекен ав
торе Григорий Тимофеевич Ти
мофеев 1878 ҫулта Хусан кс-
пӗрнине кӗрекен Ҫӗрпӳ уесёнчи 
Тёрлемесре хресчен килёнче 
ҫуралнӑ пулнӑ . (Ялё сад айёнче 

А 

* «Тӑхӑр ял» а л ҫ ы р ӑ в ӗ халь. 
Ш у п а ш к а р т а Чӑвашсен иаукӑ--
па тёпчев институтёцче упра-
(ШТ?., 

ларнӑран поэт ӑпа «улмуҫҫил-
лӗ Тӗрлемес» тенӗ) . Ялти 
шмултан вёренсе тухсан, Чём-
пёр хулинчи чӑваш шкулне 
кайса кӗнӗ. 1896 ҫулта Григо
рий Тимофеевич учитель ятне 

( н л н ӗ . Ёҫлеме ӑна Ч ӗ м п ӗ р кӗ-
пӗрнинех, Пӑва уесӗнчи Элшел 
шкулие янӑ-мӗн. 

Элшел вӑл ҫав тӑрӑхри Та^ 1 

хӑр ял текен ушкӑна кӗнӗ. Ялӗ-
сем ҫаксем: Таккавар , Раккас -
си, Киштек, Элшел, Пимӗрсел, 
Пӳркел, Хирти Кушкӑ , Мертлӗ , 
Чӑваш С а р к а м ӑ ш (Пӑрӑнтӑк) . 
V Мӗн пӗрлештерсе тӑнӑ вал ! 
ялсене? Мӗншӗн вӗсене пӗтӗҫ- , 
терсе «Тӑхӑр ял» тенӗ? «Эсир 
ӑҫтиеем?» — «Тӑхӑр ялсем» . . . 

Тен, ҫав ялсем Сӗве шывӗн 
ку енче пӗр кукӑрта ларнӑран 
ҫапла каланӑ? Вӗсем ӗлӗк пур-
те удел аллинче тӑнӑ, пӗр евӗр-
лӗ пурнӑҫпа пурӑннӑ . Таврара 
ытти халӑхсем пулнӑ: вырӑс-
сем, тутарсем, мӑкшӑсем . К у — 
пёрре. Тепёр енчен тата.. . 

Г. Т. Тимофеев ӑна ҫапла ӑн-
лантарса парать: 

«Тахҫан ёлӗк ҫав ялсем пер
ле пёр хирте ӗҫ пуҫласа, ёҫ ёҫ-
лесе, пӗрле ӗҫ пётеретчӗҫ, тет. 
Вӗсенӗн ана-ҫарансем пӗтёмпе 
пӗрлеччӗ , тет: хальхи пек ял-
ялпе уйӑрса паманччӗ , тет. Вӗ-

^Зем, ахӑр, ҫав пиркерен пёр-
пёринпе ытла аван та ыт
ла ҫывӑх тӑнӑ пулмалла : 
пӗр-пӗринпе ӗҫ пуҫтарса, пӗр-
пӗринпе ӗҫкӗ-ҫикӗ ӗҫсе ҫинӗ 
ҫӗрте вӗсенӗн калаҫнӑ чёлхи те, 
тумӗсем те, йӑлисем те пӗр 
пекрех тӑрса юлнӑ пулмалла . 
Пӗр-пӗринпе пӗр вӑхӑталла ӗҫ 
пуҫлаеа, пӗр вӑхӑталла ӗҫ пӗ-
тернипе вӗсенён я л чӳкӗсем, я л 
ӗҫкисем-ҫикисем пӗр вӑхӑталла 
килмелле пулнӑ. . .» 

Ютран пынӑ ҫынна ҫав уй-
рӑмлӑхеем тата ытларах курӑн-
нӑ пулас . Ҫамрӑк учитель мал-
тан савӑнса итлесе ҫӳренӗ , ват 
ҫынсемпе калаҫнӑ , халӑх пур-
нӑҫне сӑнанӑ . 

Пёр те пӗр щухӑшласан , тӗ-
лӗнмелле вӗт. Хӑвӑн ӗҫӳ хӑҫан 
та пулин пичетленсе тухассине 
пӗлмесӗрех ҫич-сакӑр ҫул хуш-
ши пӗр пус у к ҫ а с ӑ р ӗҫлесе пу-
р ӑ н м а — ҫ ы р с а л а р м а — х ӑ в ӑ н 
халӑхна мӗн тери юратмалла , 
унӑн ҫутӑ пуласлӑхне мён тери 
шанмалла пулнӑ! Г. Тимофеев 
юратнӑ та, шаннӑ та . Ҫӗр те 
пӗр ҫынтан ыйта-ыйта пӗлсе, 
ҫав х у ш ӑ р а х кирлӗ кӗнекесене 
тупса вуласа, вӗренсе, хӑйӗн 
тӗп ёҫне—ачасене вӗрентессипе 
те манмасӑр , вӑл Т ӑ х ӑ р ял 
пирки этнографи очеркӗ ҫы-
рать. 

Малтан тӗрлӗ вырӑнти чӑ-
вашсем мӗнле пурӑннине пӑхса 
тухать вӑл. Ана ҫырма Г. Ти-
мофеевӑн хӑйӗн таҫта та ҫитсе 
к у р м а л л а пулнӑ . Вӑл утнӑ, ҫӳ-
ренӗ. «Эпӗ. . . 1899 ҫулхи ноя
брь уйӑхӗнче, Елчӗкрен пӗр 
ҫӗр ҫухрӑм хушши Ҫёрпӳ хули-
не ҫитиччен, унтан — хёрӗх-аллӑ 
ҫухрӑм п у р - т ӑ р - Ш у п а ш к а р а 
ҫитиччен, Ш у п а ш к а р т а н ҫит-
мӗл-сакӑрвунӑ ҫухрӑм аслӑ ҫул-
па х а м а р Тӗрлемесе , Тӗрлемес-
рен пӗр сакӑрвун-тӑхӑрвун ҫух-
рӑм Пӑвана ҫаврӑнса килнӗччӗ: 
вӑл евчи чӑвашсене ҫавӑн чух
не аранҫӑ к у р к а л а р ӑ м » , тесе 
ҫырать вӑл сӑпайлӑн. 

Тата Элшел таврашёнчи ял
сене миҫе хутламан пуль вал! 

Юрӑ-сӑвӑ ӑстисемпе, юмахҫӑ-
семпе, ӗлёкхи йӑла-йӗркесене 
астӑвакансемпе миҫешер хут 
калаҫман пуль. Ҫынсем хуш-
щинче темли те пур, кашнин-
пех пёр чӗлхе тупма пултарнӑ 
вёт-ха вӑл. Унсӑр ӑҫтан ҫавӑн 
чул материал пухӑн. 

Ҫакна май пӗр м ы с к а р а л л а 
ӗҫ аса килчӗ . Пӗр вӑхӑтра пи
рён пурте фольклорпа инте-
ресленме тытӑннӑччӗ . Халап-
сем, юрӑсем пуҫтаратчӗҫ . Ҫине-
ҫинех юмах кӗнекисем пичет
ленсе тухатчёҫ . 

Ы р ӑ ӗмётпе хавхаланнӑ пӗр 
ватӑ сӑвӑҫ ҫавӑн чух арӑмӗпе 
ҫыруҫине ертрӗ те Куйбышев 
облаҫӗнчи чӑвашсем патне ҫит-
се килес терӗ . Эпё те вӗсемпе 
ермешсе кайрӑм. Похвиҫнё ҫы-
вӑхӗнчи Кӗҫӗн Упреелне ҫитрӗ-
мёр хайхи. Я л Советне кӗтӗ-
мӗр . Халӑх тулли! Вата сӑвӑҫ 
пирӗн сӑмах-юмах ӑстисем ял
та пуррипе ҫуккине ыйтса пӗл-
чӗ. Пур, терӗҫ. Пёри вара, куҫ-
сӑр этем, темен те пӗлет ик-
кен. . . 

Сӑвӑҫ пирӗн ҫав ҫынна ял 
Советне чӗнтерме хушрӗ . Чёнсе 
пычёҫ . Ҫын алӑкран кёме ёл-
кёрчӗ-и, ӗлкӗреймерӗ-и тенӗ 
пек, ватӑ сӑвӑҫ ӑна пуҫ тӑрӑх 
шыв янӑ пекех турё: «Сана 
халап пумай пӗлет теҫҫё , пёр-
иккӗнше ярса кӑтарт-ха» , терё. 
Л е ш ӗ те аптраса ӳкмерӗ . Л а р 
ма кӑна тытӑннӑскер , яшт 
сиксе тӑчӗ те пирён юлташа 
ҫапла татса хучӗ: «Правление , 
сельсовета чӗнтерсе ҫӳреме эс 
милиционер мар, эпё те сан 
умӑнта айӑпа кӗмен. Тӑп-тӑр 
к ӑ н т ӑ р кунӗнче халап ярса 
ларма эп шӗвилкке мар . Сан 
эрехне ӗҫсе те ӳсрёлмен-ха» . 
Ҫапла каларӑ те алӑка шалт 
ҫеҫ хупса хӑварчӗ . . . . 

Ҫук, кирек мӗн к а л ӑ р та, 
«Тӑхӑр ял» алҫырӑвне паттӑр 
ҫын ҫеҫ хатӗрлеме пултарнӑ . 
Талант та пур ун. Мёнле 
ҫыпӑҫтарса пырать вӑл, пёр 
вулама тытӑнсан, пӑрахаймас-
тӑн. Темёнле ача чӗриллӗ этем 
юмах каланӑ пек шӑкӑлтатса 
пырать . Унтан кӗҫех юрласа 
ярать вӑл. Манӑҫа тухнӑ йӑ-
ласене теплён ҫырса кӑтартса 
тёлӗнтерет. 

Хама тёрӗслесе, эпӗ вӑл ал-
ҫырӑвне темиҫе ҫӗртен те ву
лама тытӑнса пӑхнӑ. Тӳрех 
туртса кӗрсе каять . Акӑ нӗр 
сыпӑкне ҫеҫ илер-ха. | В ӑ л вӑ-
хӑтри пурнӑҫ т е м п е ! пекех, 
хуллен шӑвать калав : I 

«Элшел хнрӗпе аслӑ ҫул 
хӗрринчен пуҫланса. . . Тарӑн-
варпа Хурӑнвар ҫырмисем 
анаҫҫё . Ҫуркунне вӑл ҫырма-
сенче шыв шаркаса юхать. 
Хиртен юр ш ы в ӗ анать. . . Ху-
рӑнварта сӑрт хӗрринче шӑтӑк-
сенче сӑвӑрсем пурӑпаҫҫӗ . Ун
та сӑвӑр шӑтӑкӗн хисепё ҫук. 
Вӑл шӑтӑксем тарӑп: умӗсеиче 
шалтан сӑвӑр чавса кӑлариӑ 
тӑпра темӗн чухлё, пулать . 
Мӑшӑрлӑн, мӑшӑрлӑн пуранаҫ-
ҫё вӗсем. Кӑнтӑрла шӑтӑксен-
чен тухаҫҫӗ те уҫӑмра*-мӗнте , 
тырӑ ӑшёнче е ҫеремре кётёвӗ-
кӗтӗвӗпе тӑранса ҫӳреҫҫӗ . Вё
сем . ҫӳрени таҫтан куранать: 
пёри Сӑрт ҫамкине , улӑхса 

* ГҪалча ҫинче, 

кайри урисем ҫине ларать те, 
йёри-тавра ҫын-мӗн килмес-и 
тесе, унталла-кунталла пӑхса 
ларать . Хӑйсем патнелле пы-
ракан ҫынна таҫтан аякран ку-
рать вӑл. Ҫын хӑйсем патнелле 
пыра пуҫлаеанах, ыттисене 
шик! шӑхӑрать . Лешсем вара 
ҫӳренӗ ҫӗртен пӗр сиккелеме-
сӗр хӑйсем патне ҫын пыниче 
пӑхса лараҫҫӗ . Пӗчӗкҫӗрех хӗр-
лӗ йытӑ евӗрлӗрех вӗсем, хӑшё-
хӑшё х у р а л л ӑ ула та пулать . 
Ҫывӑхӗсенерех ҫын пыраччен 
нимӗн чӗнмесӗр лараҫҫё те, 
ҫывӑхарах пырсанах: харт-
харт-харт! туса шӑтӑксене кёр-
се каяҫҫӗ . П ӗ р шӑтӑкӗсене кӗр-
се кайсан, час тухмаҫҫӗ вара 
вёсем. Вӑл сӑвӑрсене чаваш-
сем «этемрен пулнӑ, тет», теҫ-
ҫӗ. Ёлёк пӗр пуп пурӑннӑ, тет. 
Унпа пӗрлех тата ҫав ялта пёр 
чӑваш пулнӑ, тет; ҫав чӑвашпа 
пуп иккёш юнашар тулӑ акнӑ , 
тет. Ку чӑвашӑн тулли аван 
пулнӑ, тет, пупӑн начар пулна, 
тет. Пуп кунӑн анипе йышӑ-
нать, тет: лайӑх пулнӑ тулла 
«манӑн» тесе калать , тет. Хай-
хисем тавлашсан, тавлашсан, 
пуп калать , тет: «атя сута па-
рар эппин, сутсем килсе х ӑ ш 
ана камӑн иккенне татса па-
ччӑр», тесе калать , тет. Сута 
каяҫҫӗ , тет, хайхисем. Сутсем 
калаҫҫӗ , тет: «ана сине пырса, 
анасенчен хӑйсенчен х ӑ ш ӗ ка-
мӑн иккенне ыйтас» , тесе ка-
лаҫҫӗ , тет. Ку пупӑн пулагь , 
тет, пёр хёр те пёр ывӑл . Пуп 
ачисене калать , тет: «ана сине 
сутсем пырса ыйтас пулсан, 
эсир ҫ ӗр айне кӗрсе л а р ӑ р та, 
«ку кам ани?» тесе ыйтсан, 
тулӑ л айӑх пулнине «пупӑн 
тесе калӑр» , тесе калать , тег. 
« Л е ш тулӑ начар пулнине му-
шикён тесе калӑр» , тесе ка
лать, тет. Пуп ачисене илсе 
каять , тет те, икё ана хутлӑхне 
ҫӗр алтса хӑвӑл туса парать, 
тет, ҫиелтен к у р ӑ н м а л л а м а р 
туса тӑпра витет, тет. Хай сут
сем ҫитеҫҫё, тет те, тулӑ лайӑх 
ана ҫине пырса: «ку кам ани?» 
тесе ыйтаҫҫӗ , тет. Ана ҫинче: 
«пупӑн, пупӑн» тесе калать , 
тет. Унтан тулӑ начар пулпӑ 
ана сипе пырса, « к а м ани?» 
тесе ыйтаҫҫӗ, тет-. «Мужиьён , 
мужикён» , тесе калать , тет. 
Пуп ҫапла у л т а л а с а хресче-
пӗн л а й ӑ х • п у л н ӑ туллине йы-
шйнать, тет. Ку пупӑн ачисем 
ҫавӑншӑн сӑвӑр пулса тӑраҫҫӗ , 
тет: ҫаила ӗмӗр ҫ ӗр айӗнче пу-
рӑнмалла ' пулаҫҫӗ , тет. Халь 
сӑвӑр шӑтӑкне кӗрсе кайнӑ 
чухне хартлатнине чӑвашсем: 
«пупӑн, пупӑн», тесе калать 
вӑл, теҫҫӗ. Ҫапла каланӑ евӗр-
лех хартлатать вӑл. 

«Тахӑр ял» алҫырӑвӗпе пал-
лашсан, пуҫа темиҫе тӗрлё 
шухӑш та пырса кӗрет. Пӗр-
ре — савӑнатӑн. Пирӗн Н. И, 
Ашмарин профессор хатёрлзнӗ 
17 кёнекеллӗ чӑваш сӑмахӗсен 
словарӗпе «-Тӑхӑр ял» пек хак-
ла япаласем пурришӗн савӑна-
тӑн. Ҫук, чухӑн халӑх мар 
эпир. 

• Тепёр енчен — тӗлӗнетбн. 
Мёнле хӑвӑрт м а л а л л а кайса 
пырать пурнӑҫ! « Т ӑ х ӑ р ял» 
ҫырнӑранпа утмӑл-ҫитмӗл ҫул 
та иртеймен ' пуль, пурнӑҫ йёр-
К й . у л ш ӑ н н ӑ май, миҫе сӑмах 
кявелсе ларнӑ . Акӑ , курӑр-ха: 

«Элшелийӗн ята виҫӗ хи-
репче те виҫӗ тӳгрешкешер 
ҫор тивет теҫҫё; ялта 548 яг 
теҫҫӗ пулас . Анара икӗ ҫурпи-
лӗк хисеплеҫҫӗ, ҫурпилӗкре 
ике тӳтрешке. . . Тӳтрешкере пи-
лӗк хӑлаҫ . . .» 

Пыр та ӑнлан ӑна хальхн 
ҫамрӑк . «Тӳтрешки» те, «ани» 
те, «ҫуриилӗкӗпе» «хӑлаҫ» та 
уншан «иртнӗ самана юлашки-
йёсем». Ун вырӑнне вӑл нумай 
сёр ҫёпӗ сӑмахпа пуйнӑ. 

Ю л а ш к и н ч е н каллех Ф. П. 
Павлов калани аса килет. «Тӑ-
хӑр я л » пирки ҫырнӑ кӗске 
статйине вӑл ҫапла вӗҫлет: 

«Халиччен чӑваш ҫинчеп 
ҫырнӑ кӗнекесем хушшинче 
«Тӑхӑр ял» паллӑ кёнеке. Нау-
ьа тёлӗшёнчен вӗреннё ҫйнсем-
шӗн пит аван, вӗренмен чӑ-
вашсемшӗн а х а л ь те пит аван. 
Ҫавах х а м ӑ р халӑха кӑштах та 
пулин тимлеме шухӑш парать . 
Ан тив, вуласа пӑхтӑрччӗ: мён 
кал?ҫ-ши чӑвашсем? Ҫавӑнпа 
« Т а х ӑ р я л » кӗнекине станиа 
ҫапсан пит аван пулӗччӗ» . 

Ч ӑ н а х ара . Ана ҫырнӑранпа 
75 ҫул, авторе ҫуралнӑранла 
100 ҫул ҫитесси те нумай юл-
масть ӗнтӗ, тен, с ахалтарах ти-
ражпа та пулин пичетлесе кӑ-
ларма май килӗ ӑна? Писатель-
сем, журналистсем, тёпчевҫё-
сем в а л л и те пулин, э? Ёлӗк 
вал пысӑк кӗнекене пичетлеме 
вӑй ҫитереймен тейёпӗр. Кая-
рахпа цензура чарма пултарнӑ . 
Халӗ мӗн чарса тӑрать? Ал-
ҫыру х а л л ӗ н хӑҫан та пулин 
ҫухаласран та шиклӗ . 

Х ӑ ш п ӗ р кӗнекесем тухма ёл-
кӗреймеҫҫӗ — кивелсе те ла-
раҫҫӗ . Ун пек кӗнекесене, тен, 
ҫырмасан та юранӑ . Теприсем, 
хаклӑ йышши йывӑҫ пек, майё-
пен кӑна вӑй илсе пыраҫҫё . 
Тӑм та тивет вёсене, пӑр та 
ҫапать, вёсем ҫаплах ҫӳлелле 
тапаҫланаҫҫӗ , ҫӳлелле кармч-
шаҫҫё . Кайран пӑхӑсӑн — чич-
чипер йывӑҫ пулса ҫитнӗ ве
се?/. Ҫимӗҫӗ тутлӑ , ш ӑ р ӑ х р а н 
пытанма сулхӑнӗ те пур, юна-
шар ларакан йывӑҫсене те хӳт-
лӗх. Нумай вӑхӑт пурӑнмалли 
япала майӗпен ҫитӗнет, теиӗ 
вырӑссем. 

« Т ӑ х ӑ р ял» алҫырӑвӗн пӗл-
терӗшӗ те ҫавах. Вӑхӑт иртнё-
ҫем вӑл ӳссех пырать . Ун пир
ки- писательсемпе журналист-
сем ҫыраҫҫӗ , унти юмахсене 
илемлете-илемлете кӑлараҫҫё . . . 

Усӑллӑ ӗҫ тӑвакансене халӑх 
манмасть . «Тӑхӑр ял» авторе 
Г. Т. Тимофеев ҫуралнӑранпа 
к ӑ ҫ а л 90 ҫул ҫитнӗ-мӗн. Ҫав 
ятпа чаплӑ этнограф ҫуралнӑ 
Тӗрлемес ялӗн масарӗ ҫине пӗр-
кун Г. Т. Тимофеева хисепле-
се палӑк лартрӗҫ . Х а л ӑ х хуш-
шинче Григорий Тимофеевичӑн 
икӗ хёрӗпе ы в ӑ л ӗ те пурччӗ . 
Митингра К П С С Куславкка 
райкомён секретаре Г. Н. Ни
кифоров, Чӑвашсен ӑслӑлӑхпа 
тӗпчев институтӗнчен тата 
чӑваш писателӗсен - Союзӗн 
правленийӗнчен килнӗ 'фынсем, 
Г. Т. Тимофеев тӑванӗсем тух-
са калаҫрӗҫ . 

Тӗрлемес ялӗнчи ш к у Т 1 ачи
сем палӑка чечексемпе илем-
летрӗҫ . 


